
 
 KATHY HOCHULگورنر   2022/8/10 فوری ریلیز کے لیے:

 

 

نے اس مسودۂ قانون پر دستخط کر دیے جس کا مقصد نیویارک کے مکینوں کو درپیش معاشی   HOCHULگورنر 
   ناہمواریوں کو دور کرنا ہے

  
( محکمۂ محنت کو نیویارک میں خواجہ سراؤں کے روزگار پر مطالعے کا  S.5933-A/A.8133مسودۂ قانون ) 

  انعقاد کروانے کی ہدایت کرتا ہے
  
  

( پر دستخط کر دیے ہیں جو محکمۂ محنت کو انسانی  A/A.8133-S.5933نے آج مسودۂ قانون ) Hochulگورنر 
میں روزگار کی شرح پر ایک مطالعے   حقوق کے ڈویژن کی مشاورت سے ریاست میں خواجہ سراؤں کی ریاست بھر

آیا کہ ریاست  کا انعقاد کرنے کی ہدایت کرے گا۔ یہ مطالعہ اس بات کا تعین کرنے کے لیے استعمال کیا جائے گا 
نیویارک میں نیویارک کے مخنث مکین اور دیگر رہائشیوں کے درمیان روزگار کی شرح میں کوئی تفاوت ہے یا  

  نہیں۔
  

مساوات کی تحریک کی جائے پیدائش کے طور پر، نیویارک پر لازم ہے کہ   LGBTQ"+  نے کہا، Hochulگورنر 
ہمیشہ اس بات کو یقینی بنانے کے لیے آگے بڑھے کہ نیویارک کے تمام مکینوں کے ساتھ عزت اور احترام کے ساتھ  

کامیابی   معاشی -- خصوصاً غیر سفیدفام برادریوں میں  --پیش آیا جائے۔ بہت طویل عرصے سے، خواجہ سراؤں کو 
میں اہم رکاوٹوں کا سامنا کرنا پڑا ہے۔ یہ ناقابل قبول ہے۔ اس نئے قانون کی بدولت، نیویارک ان تفاوتوں کا مطالعہ  
  کرنے کے قابل ہو جائے گا تاکہ ہم ان کو ہمیشہ کے لیے ختم کرنے کے لیے قانون سازی کے حل تیار کر سکیں۔"

  
کمۂ محنت کی جانب سے ریاست گیر سروے کر کے، مزید قانون سازی  انسانی حقوق کی ڈویژن کی مشاورت سے مح

کا مسودہ تیار کیا جا سکتا ہے جو خاص طور پر نیویارک کے خواجہ سراء مکینوں کی ضروریات کے مطابق ہو۔ 
ملک گیر مطالعات سے پتہ چلا ہے کہ خواجہ سراؤں کو بے روزگاری، کام کی جگہ پر امتیازی سلوک، ہراساں کیے  

نے اور خلاف ورزیوں کا سامنا کرنا پڑتا ہے۔ نیویارک سٹی کمپٹرولر کے دفتر کے ایک سروے میں سیاہ فام اور  جا
 ہسپانوی خواجہ سراؤں میں بے گھر ہونے کی شرح زیادہ پائی گئی۔  

  
کی منظوری اور ریاست کے اندر خواجہ سراؤں کی    S5933A" نے کہا، Kevin S. Parkerریاستی سینیٹر  

ت پر اس کے مطالعہ کے نفاذ کے صدقے، ہم خواجہ سراؤں کو ملازمت حاصل کرنے اور افرادی قوت میں ہیر  ملازم
پھیر کا سامنا کرنے والے نقصانات کے بارے میں تصدیق شدہ ڈیٹا جمع کر سکتے ہیں۔ ریاست کے محکمۂ محنت اور  

ت کو یقینی بنانے میں مدد کرے گا کہ  انسانی حقوق کی اس کے ڈویژن کی جانب سے ایک ابتدائی مطالعہ اس با
ضروری اقدامات کیے جائیں تاکہ خواجہ سراؤں کو روزی روٹی کمانے کے وہی مواقع فراہم کیے جائیں جو زیادہ تر  

آبادی کو حاصل ہیں۔ میں خواجہ سراؤں کے حقوق کے تحفظ میں مسلسل تعاون اور تمام لوگوں کے ساتھ منصفانہ  
  کو سراہتا ہوں۔" Hochulنے کی مسلسل کوششوں کے لیے گورنر سلوک کرنے کو یقینی بنا

  
"بدقسمتی سے، خواجہ سراؤں کو اب بھی ملازمتوں کے حصول اور ملازمتوں   نے کہا،  Amy Paulinرکنِ اسمبلی  

ر  کو برقرار رکھنے میں امتیازی سلوک اور دیگر رکاوٹوں کا سامنا ہے۔ یہ مطالعہ ان تفاوتوں کو ختم کرنے کے مؤث
 حل تیار کرنے کے لیے بطور پالیسی ساز ہمیں درکار ڈیٹا فراہم کرے گا۔"  

  



 Hochulکے ارکان کے لیے ثابت قدم وکیل رہی ہیں۔ اپنے پہلے بجٹ میں، گورنر  LGBTQاس + Hochulگورنر 
ہ  $ ملین کی تاریخی سرمای 13.5صحت اور انسانی خدمات کی فنڈنگ میں  LGBTQنے مقننہ کے ساتھ مل کر + 

کاری کو شامل کرنے کے لیے کام کیا اور ساتھ ہی ریاستی ایجنسیوں سے مطالبہ کیا کہ وہ ایسی معلومات جمع کرنے  
نے نیویارک کے  Hochul" صنفی تعین دستیاب کریں۔ گورنر Xوالے ریاستی فارموں پر عوام کے لیے "

+LGBTQ یں، جس میں لورینا بورجاس ٹرانسجینڈر  مکینوں کی کفالت کے لیے اہم قانون سازی پر بھی دستخط کیے ہ
( اور جینڈر  Lorena Borjas Transgender Wellness and Equity Fundویل نس اینڈ ایکویٹی فنڈ )

 ( کی تشکیل شامل ہے۔ Gender Inclusive Ballot Actانکلوسیو بیلٹ ایکٹ ) 
  

"ہمیں خوشی ہے کہ   نے کہا، Elisa Crespo( کی ایگزیکٹو ڈائریکٹر New Pride Agendaنیو پرائیڈ ایجنڈا )
گورنر اس انتہائی اہم بل پر دستخط کر رہی ہیں جو محکمۂ محنت کو نیویارک کے خواجہ سراؤں کی ملازمت کی  

دم  حیثیت کا مطالعہ کرنے کی ہدایت کرتا ہے۔ بہت طویل عرصے سے خواجہ سراء بہت زیادہ غربت اور آمدنی میں ع
مساوات کا شکار ہیں۔ ہم مطالعہ میں پیش کیے جانے والے اہم اعداد و شمار کے منتظر ہیں اور اس سے بھی بڑھ کر  

ریاست کے ساتھ شراکت داری کے لیے اختراعی خیالات پیدا کرنے میں مدد کریں گے جو نیویارک ریاست کو اپنا  
 ہتر بنائیں گے۔" گھر کہنے والے بہت سے خواجہ سراؤں کی معاشی حیثیت کو ب

  
"ایک   نے کہا، Sean Coleman( کے ایگزیکٹو ڈائریکٹر Destination Tomorrowڈیسٹینیشن ٹومارو )

نے خواجہ سراء برادری کے ارکان کو دکھایا ہے کہ وہ سمجھتی ہیں کہ حقیقی اتحادی کیا   Hochulبار پھر گورنر  
پر دستخط کیے ہیں جو نیویارک کے خواجہ سراؤں کی   نے وقتاً فوقتاً کلیدی قانون سازی Hochulہے۔ گورنر 

پر دستخط کرنا خواجہ سراؤں کی وکالت کرنے   S.5933-A/A.8133روزمرہ زندگیوں پر نمایاں اثر ڈالیں گے۔ 
والوں کو ایسے اعداد و شمار فراہم کرے گا جو روزگار اور ملازمت کے مواقع کے اندر موجود تفاوت کو نمایاں  

قابلِ عمل حل کے بارے میں بات چیت کرنے کے قابل بنائے گا۔ ڈیسٹینیشن ٹومارو پر ہم گورنر  کرتے ہیں، اور 
Hochul کی مسلسل قیادت کے لیے ان کو خراجِ تحسین پیش کرتے ہیں۔ " 

  
"ایک خواجہ سراء خاتون   نے کہا، Teri Wilhelm( کی صدر نشین Equality New Yorkمساوات نیویارک )

روز اس بوجھ کے ساتھ بیدار ہوتی ہوں کہ تمام خواجہ سراؤں، خصوصاً زنانہ اور سیاہ فام اور   کے طور پر، میں ہر
بھوری جلد کے حامل افراد کو مناسب مواقع نہیں ملتے کہ وہ ملازمت کریں، مکمل طور پر ملازمت پر رکھے جائیں  

کم از کم پانچ خواجہ سراء ہیں، لیکن کتنے   یا پیشہ ورانہ زندگی میں کامیاب ہوں۔ نیویارک میں ہر ہزار افراد میں سے
یہ قابلِ مذمت ہے۔ البتہ، ہمارے   معالج، معلم، بڑھئی یا حتیٰ کہ کریانہ سٹور کلرک بھی اس برادری کے نمائندے ہیں؟

سیاسی اتحادیوں، کارکنوں اور اس معاون گورنر کے ساتھ مل کر، یہ قانون سازی سب سے زیادہ مغالطوں کو ختم  
ر نیویارک کے خواجہ سراؤں کے لیے ایک بہتر مستقبل کی تعمیر شروع کرنے کی طرف پہلا قدم ہو سکتا  کرنے او

  ہے۔"
  

 ### 

